
Na osnovu člana 16. stav 3. Zakona o Vladi Zeničko-dobojskog kantona - Prečišćeni 
tekst („Službene novine Zeničko-dobojskog kantona“, broj: 7/10 i 3/23), a u vezi sa članom 14. 
stav (1) i članom 15. Zakona o naučnoistraživačkoj djelatnosti („Službene novine Zeničko-
dobojskog kantona“, broj: 11/17 i 16/22), na prijedlog Ministarstva za obrazovanje, nauku, 
kulturu i  sport,  Vlada Zeničko-dobojskog kantona,  na 149.  sjednici,  održanoj  16.10.2026. 
godine,  d o n o s i

R J E Š E N J ER J E Š E N J E
o imenovanju članova Vijeća za nauku

Zeničko-dobojskog kantona

Član 1.
(1) S ciljem praćenja i unapređenja stanja u oblasti nauke i tehnologije u Zeničko-

dobojskom  kantonu  osniva  se  Vijeće  za  nauku  (u  daljem  tekstu:  Vijeće)  kao  stalno, 
savjetodavno stručno tijelo Ministarstva za obrazovanje, nauku, kulturu i sport, u sastavu:

1. Prof. dr. Enes Bikić, član, predstavnik JU Univerzitet u Zenici, za oblast društvenih 
nauka,

2. Prof.  dr.  Belma  Pojskić,  član  -  predstavnik  JU  Univerzitet  u  Zenici,  za  oblast 
medicinskih i zdravstvenih nauka, 

3. V. prof. dr. Almir Huskanović, član - predstavnik JU Univerzitet u Zenici, za oblast 
prirodnih nauka,

4. Prof. dr. Spahija Kozlić, član - predstavnik JU Univerzitet u Zenici, za oblast društvenih 
nauka, 

5. Prof.  dr.  Edina  Solak,  član  -  predstavnik  JU  Univerzitet  u  Zenici,  za  oblast 
humanističkih nauka,

6.  Prof.  dr.  Aleksandar Karač,  član -  predstavnik JU Univerzitet  u Zenici,  za oblast 
tehničkih nauka,

7. Mr. Arnel Kalušić, član - predstavnik Ministarstva za obrazovanje, nauku, kulturu i 
sport.

(2)  Administrativno-tehničke  poslove  za  potrebe  Vijeća  obavljat  će  Alma Suljičić, 
državni službenik u Ministarstvu za obrazovanje, nauku, kulturu i sport. 

Član 2.
(1) Imenovani članovi Vijeća iz člana 1. ovog rješenja, dužni su da u svemu postupaju 

u skladu sa odredbama Zakona o naučnoistraživačkoj djelatnosti („Službene novine Zeničko-
dobojskog kantona“, broj: 11/17 i 16/22) i to na način da:

a) daju preporuke i  mišljenja s  ciljem razvoja,  finansiranja i  unapređenja stanja u 
oblasti nauke i tehnologije u Kantonu;

b) izrađuju Nacrt Strategije razvoja naučnoistraživačke djelatnosti;
c) prate provođenje Strategije razvoja naučnoistraživačke djelatnosti u Kantonu i daju 

preporuke i mišljenja Ministarstvu prilikom donošenja provedbenih akata (akcioni 
planovi, smjernice i sl.);

d) daju  mišljenja  o  međusobnoj  povezanosti  Strategije  razvoja  naučnoistraživačke 
djelatnosti u Kantonu i Strategije razvoja visokog obrazovanja Kantona i potrebi 
njihovog usklađivanja;



e) vrše  procjenu  stanja  u  oblasti  naučnoistraživačke  djelatnosti  i  oblasti  visokog 
obrazovanja te daju preporuke ministru u pogledu preduzimanja mjera i aktivnosti 
za unapređenje stanja u oblasti nauke i visokog obrazovanja u Kantonu;

f) daju  mišljenja  u  vezi  sa  strateškim  pravcima  budućeg  rada  i  djelovanja 
visokoškolskih  ustanova  u  oblasti  naučnoistraživačke  djelatnosti  i  visokog 
obrazovanja;

g) predlažu Ministarstvu aktivnosti u oblasti naučnoistraživačke djelatnosti i visokog 
obrazovanja;

h) pripremaju  i  po  zahtjevu  ministra  izrađuju  nacrte  strateških  dokumenata  i 
podzakonskih akata u oblasti nauke;

i) pripremaju  i  Ministarstvu  predlažu  instrumente  za  statističko  praćenje  stanja  u 
oblasti nauke i tehnologije u Kantonu;

j) daju preporuke o učešću Kantona u programima Evropske unije iz oblasti nauke i 
tehnologije;

k) daju preporuke u pogledu podrške projektima u  oblasti  nauke i  tehnologije  od 
posebnog interesa za Kanton;

l) daju  mišljenja  u  vezi  s  ostvarivanjem međunarodne saradnje  u  oblasti  nauke i 
tehnologije;

m) daju preporuke u pogledu definiranja sistema naučnoistraživačkih informacija u 
skladu s međunarodnim standardima.

(2) Imenovani članovi Vijeća donose Poslovnik o radu kojim se utvrđuje način rada, 
sazivanja sjednica, odlučivanja, način izvještavanja, kao i sva druga pitanja od značaja za rad 
Vijeća.

(3) Predsjednika i zamjenika predsjednika Vijeća za nauku biraju članovi Vijeća na 
izbornoj sjednici. 

(4) Vijeće podnosi izvještaj o svom radu i stanju u oblasti naučnoistraživačke djelatnosti 
Vladi Kantona jednom godišnje, a po opravdanoj potrebi po procjeni Vijeća, odnosno zahtjevu 
Vlade Kantona i ranije.

(5) Ministarstvo po potrebi, može od Vijeća zatražiti dostavu određenih informacija ili 
stavova s prijedlogom mjera za unapređenje stanja u oblasti naučnoistraživačke djelatnosti.

Član 3.
Članovi Vijeća iz člana 1. ovog rješenja, imenuju se na period od četiri godine.

Član 4.
(1) U zavisnosti od provedenih aktivnosti i ostvarenih rezultata na realizaciji poslova i 

zadataka iz člana 2. ovog rješenja, članovi Vijeća imaju pravo na naknadu koja se obračunava 
uz priloženi izvod iz zapisnika sa održane sjednice Vijeća.

(2)  Pravo na naknadu imaju samo članovi  Vijeća  koji  su prisustvovali  sjednicama 
Vijeća. 

(3) Naknada za rad članovima Vijeća utvrđuje se u mjesečnom neto iznosu od po 500,00 
KM (slovima: petstotina konvertibilnih maraka), za svaki mjesec u kojem je održana sjednica 
Vijeća.

(4) Osoba koja će obavljati administrativno-tehničke poslove za potrebe Vijeća iz člana 
1. stav (2) ovog rješenja, ima pravo na naknadu u visini od 350,00 KM, što čini 70% od naknade 
iz stava (3) ovog člana koja je utvrđena za jednog člana Vijeća. 



Član 5.
Naknade  iz  člana  4.  ovog  rješenja  isplaćivat  će  se  iz  Budžeta  Zeničko-dobojskog 

kantona sa razdjela 22, budžetska organizacija 01, potrošačka jedinica 0001 – Ministarstvo za 
obrazovanje, nauku, kulturu i sport, ekonomski kod 613900 – Ugovorene i druge posebne 
usluge (Izdaci za komisije, zastupnike i druge samostalne djelatnosti).

Član 6.
Za realizaciju ovog rješenja zadužuju se Ministarstvo za obrazovanje, nauku, kulturu i 

sport i Ministarstvo finansija, svako u okviru svoje nadležnosti.

Član 7.
Rješenje stupa na snagu danom donošenja i  objavit  će se u „Službenim novinama 

Zeničko-dobojskog kantona“.

Broj: 02-34-19643/26
Datum, 16.10.2026. godine
Zenica

DOSTAVLJENO:
1x Ministarstvo za obrazovanje, nauku, kulturu i sport,
1x Ministarstvo finansija,
1x Imenovani, putem Ministarstva,
1x „Službene novine Zeničko-dobojskog kantona“,
1x a/a.

